
Макалада жарандардын укугун коргоого багышталган 
кылмыштык көрүнүштөргө каршы күрөшүүдө колдонулуучу 
ишмердикти аткарууда колдонулган сырлар институту кеңи-
ри каралат. «Сыр» деген түшүнүктүн өзү мамлекеттин учур-
дагы максаты менен дал келбейт, анткени, анда укук коргоо 
органдарынын ишмердигин ачык-айкындоо каралган. Логика-
лык таризде, кылмыш деген түшүнүктүн өзү, салыштырма-
луу, терс мүнөзгө ээ жана ага каршы күрөшүүдө тиешелүү 
ыкмалар, каражаттар колдонулушу зарыл. Автордун 
пикиринде, ыкчам-издөө ишмердигинде кылмыштуулукка кар-
шы күрөшүү максатында сырлар институтунун колдонулушу 
өзүн актайт. Теманын актуалдуулугу, кылмыштуулук 
күтүүсүздөн жарандардын жашоосуна, ден соолугуна, мүлкү-
нө зыян келтириши, коопсуздугуна кол салышы, алардын 
укугунун бузулушу менен мүнөз дөлөт. Укук коргоо органдары, 
тагыраагы ыкчам-издөө кызматтары, кылмыш чөйрөсүнө 
салыштырмалуу бир кадам алдыда турушу зарыл. Ал үчүн, 
ыкчам-издөө кызматы, жарандардын укуктарын коргоо, 
коомдун жана мамлекеттин коопсуздугун камсыздоо 
максатында, жасалган кылмыштардын бетин ачууга, учурда 
жасалып жаткан кылмыштардын кесепеттерин азайтууга, 
даярдалып жаткан кылмыштардын алдын алып болтурбоо 
үчүн, расмий жаан расмий эмес, сырдуу маалыматтарга ээ 
болушу зарыл.  

Негизги сөздөр: сырлар институту, жашыруун сыр, 
ыкчам-издөө, укук коргоо органдары, амалдар, мыйзам, 
маалымат. 

В статье рассматривается институт тайны, который 
применяется при осуществлении определенной деятельности, 
предназначенной для защиты прав граждан, борьбы против 
преступных явлений. Понятие «тайна» не согласовывается с 
современной целью государства, заключающаяся в люстрации 
деятельности правоохранительных органов. С логической 
точки зрения, понятие преступления, обладает отрицатель-
ным характером. В борьбе с ней должны быть применены со-
ответствующие методы и средства, которые оправдывают 
применения института тайны в оперативно-розыскной дея-
тельности, в борьбе с преступностью. Актуальность заклю-
чается в том, что, преступность в любой момент способна 
нанести ущерб жизни, здоровью, имуществу граждан, посяг-
нуть на их безопасность и нарушить их права. Правоохрани-
тельные органы, а точнее, оперативно-розыскные службы, 
должны находится на шаг впереди, в отличие от преступной 
среды, посредством обладания официальными и неофициаль-
ными, тайными данными, необходимыми для раскрытия 
совершившихся, для облегчения последствий совершающихся и 
предупреждения готовящихся преступлений, в целях защиты 

прав граждан, обеспечения безопасности общества и 
государства, в целом.  

Ключевые слова: институт тайны, секрет, оператив-
но-розыскная деятельность, оперативно-розыскные меры, 
правоохранительные органы, следственные действия, закон, 
информация, негласность, следователь. 

This article examines the institution of secrecy, which is used 
in the implementation of activities. The very concept of "secrecy" is 
not consistent with the modern goal of the state, which is to 
lustrate the activities of law enforcement agencies. From a logical 
point of view. The relevance of the topic lies in the fact that crime 
at any moment can damage the life, health and property of citizens, 
encroach on their safety and violate their rights, in general. But 
law enforcement agencies, secret data necessary to uncover the 
committed, to alleviate the consequences of the crimes being 
committed and to prevent the impending crimes, in order to protect 
the rights of citizens, to ensure the security of the society. 

Key words: institute of secrecy, secret, operational investiga-
tive activity, operational investigative measures, law enforcement 
agencies, investigative actions, law, information, secrecy, investi-
gator. 

Мамлекеттик башкаруу системасына, укук кор-

гоо органдарынын ишмердигине жана коопсуздукту 

камсыздоо тармагынын иш аракеттерине көз жүгүр-

түп жатып сыр деген түшүнүктү кездештиребиз. 

Сырлар жана жашыруун сырлар, укуктук жана 

социалдык көрүнүш катары кенен жайылган 

кубулуштар болуп саналат, бирок «сырларды таануу 

суроолорунун» укуктук илимдер тармагындагы 

дефинициялары начар иштелип чыккан. Сырлардын 

сунушталган классификациясы жана иерархиясы, 

копчүлүк учурда схоластикага дуушар болушат, 

башкача айтканда башка илимдер тарабынан 

бурмаланат, ошондуктан, практика, ага 

административдик мамиле жасоого дуушар болууда.  

Азыркы учурда, ар түрдүү ойлорго жараша, 

мыйзам ченемдерде отуздан ашык сырлардын түрлө-

рү бар деп белгиленет [1].  

Мисалга алсак, алардын катарында мамлекеттик 

сырлар каралат, алар экономиканын, жарандардын 

ишмердик жана интеллектуалдык өнүгүшүнө тос-

коолдук жаратпашы абзел. Айрым изилдөөчүлөр, 

учурда, алардын системага салынып так, иштелип 

чыкпагандыгы жөнүндө айтышат [2].  

Улуттук коопсуздукту камсыздоо тармагындагы 

коопсуздукту сактоого маанилүү болгон сырдуу маа-

лыматтардын көлөмү көп болот. Жөнөкөй эле алып 

келгенде, анда кызмат кылгандар жөнүндөгү, андан 

сырткары, ал жерде колдонулган жана айланып жат-

кан маалыматтар жашыруун сырга салынган, мунун 

баары биригип ал тармакты өзгөчө бир сырдуу чөй-

рөгө айлантат.  

Кызматтык сыр, жеке көз карашта, укук тарабы-

нан жөнгө салынган эмес. Кызматтык сырдын укук-

тук жөнгө салуудагы көпчүлүк көйгөйлөрү, изилдөө-

чүлөрдүн оюна жараша, түшүнүктүк, методология-

лык жана терминологиялык аппараттын илимий дең-

гээлде иштелип чыкпагандыгына байланыштуу [3]. 

Укук коргоо органдарынын кызматкерлери да өз иш-

мердигинде сыр институтун колдонушат. Кылмыш-

тарды иликтөөдө, бетин ачууда жана алдын алууда 

жүргүзүлгөн амалдарда, тергөөчүлөр, алгач 

тергөөчүлөр жана башка кызматкерлер сырдуу 

маалыматтарды колдонушу каралган. Анткени 

алардын максаты, дагы деле жарандардын, коомдун 

жана жалпы мамлекеттин коопсуздугун камсыздоодо 

жатат.  

Алардын ичинен айтып кете турган болсок, тер-

гөө иштеринде катышкан жактарга, тактап айтканда 

күбөлөрдүн ден-соолугуна, жашоосуна кандайдыр 

бир коркунуч жаралып жаткан учурда, тергөөчү 

тарабынан алардын аты-жөнү сырга салынып, аларга 

башка ысым берилет. Ага байланыштуу түзүлгөн 

тергөөчүнүн токтому конвертке бекитилип иштин 

материалдарына тиркелет. Кийинки тергөө 

амалдарын жүргүзүүдө, мисалы, суракта көрсөтмө 

берген учурда күбөнүн жаңы коюлган аты 

колдонулат, же таанытууда кылмышкерди таануу 

амалын жүргүзүүдө, анын жүзү кылмышкерге 

көрсөтүлбөйт жана аталбайт. Соттук териштирүүдө 

да, кээде, күбөнүн аты аталбастан, аны бетине маска 

кийгизилип чүмбөттөлүп, сот отурумдар залына 

көрсөтмө берүүгө чакырылышы мүмкүн. Мындай 

мүнөздө жасалган иштер, инсандын коопсуздугун 

камсыздоо максатындагы өздүгүн жашыруу 

аракеттери болуп саналат. 

Кылмыштарды иликтөө, бетин ачуу жана алдын 

алуу иш-аракеттери жүргүзүлүп жатканда тергөөнүн 

сыры сакталышы зарыл. Анткени, анда камтылган 

маалыматтар, айыпталуучу, анын шериктери жана 

жакындары тарабынан тергөө иштерин бурмалоого, 

далилдерди жок кылууга, жашырууга, аны туура 

эмес жолго салууга, жалпысынан айтканда 

каршылык көрсөтүүгө колдонулушу мүмкүн. 

Мисалы, тинтүү өткөрүүгө даярдык көрүүдө, 

тиешелүү иш-аракеттердин өткөрүлүшү, анын убагы, 

жүргүзүү ыкмасы, ал жерде катышуучу адистердин 

жана жардамчылардын тизмеси жашыруун сыр ката-

ры сакталат. Себеби, тинтүү жүргүзүлө турган 

объекттен издөөгө салынган далилдер, 

кызыкчылыгы бар тиешелүү адамдар тарабынан, 

алдын ала башка жакка которулушу, сатылып 

кетиши, же биротоло жок кылынышы мүмкүн деген 

коркунучту жаратат. 

Кылмышкер аныкталып, аны кармоого аракет-

тер каралып жатканда, тергөөчү, ал амалга байла-

ныштуу болгон маалыматтардын сырдуулугун сакта-

шы абзел. Кармоо тактикасына катышуучу ыкчам 

топтун башчысы менен биргеликте, ал амал өткө-

рүлүүчү жайдын планын, жана башка жагдайларын 

карап чыгып, мүмкүн болушунча коопсуз түрдө 

өткөрүүгө аракет кылышат. Анткени, маалымданган 

кылмышкер, алдын ала даярдык көрүп шериктерин 

эскертет, куралданганга же качып кеткенге аракет 

жасайт. 

Жогоруда айтылган сырларды сактоо аракетте-

ринин негизги максаты, бул тергөө иштерин жүргү-

зүүдө, тергөөчүлөр тарабынан, криминалистикадагы 

башкы кооптуу элемент болуп саналган, тактикалык 

коркунучту болтурбоо болуп саналат, анткени, 

тактикалык коркунуч бар болгон учурда тергөө 

амалдарын өткөрүү, жараандардын жана коомдун 

коопсуздугуна коркунуч жаратат. 

Ыкчам-издөө ишмердиги, өз алдынча катары 

жеке мааниге жакынкы аралыкта эле ээ болгон. Ага 

чейин ыкчам-издөө ишмердиги тергөө иш-аракет-

теринин маселелерин чечүүдөгү кошумча бир бөлүм 

катары каралып жүргөн. Бирок, биздин өлкөдө жана 

чет өлкөлөрдө жүргүзүлгөн такай изилдөөлөр, ал 

тармак өз алдынча экендиги жөнүндөгү чечимге 

алып келген. Ыкчам-издөө чараларынын чалгындап 

издөө багыты, көпчүлүк ыкчам-издөө чараларынын 

конспирациялык мүнөздө болушу, ыкчам-издөө 

чараларында атайын субъекттердин кызмат кылышы, 

укук коргоо органдарынын ыкчам-издөө 

ишмердигин өз алдынча кароо жөнүндөгү ойду 

ырастайт.  

Жалпысынан айтканда ыкчам-издөө 

ишмердиги, бул, жараандын, адамдын ден-соолугун, 

жашоосун, укугун жана эркиндигин коргоо жана 

коомдун, мамлекеттин кылмыштык кол салуулардан 

коопсуздугун камсыздоо максатында, мамлекеттин 

мыйзам менен ыйгарылган кызматкерлери 

тарабынан ачык жана жашыруун жүргүзүлгөн 

ишмердиктин түрү. 

Мамлекеттин кылмыштуулукка каршы күрөшүү 

максатында жүргүзүлгөн ыкчам-издөө ишмердиги-

нин негизги белгилерини бири болуп, ал, көпчүлүк 

ыкчам-издөө чаралары жашыруун өткөрүлгөндүгү 

саналат, демек, бул белги айтылган ишмердикте сыр-

лардын жана жашыруун сырлардын көлөмү көп бо-

лору жөнүндө айтат. 

Ыкчам-издөө чараларынын жашыруун өткөрүү, 

кызыкчылыгы бар адамдардан (шектүүлөрдөн, кара-

лып жаткандардан, айыпталуучулардан) кандайдыр-

бир иш-аракеттерди, аларды жасаган адамдарды (ык-

чам кызматкерлерин, ыкчам-издөө ишкердигин ат-

карган органдарга жардам берген адамдарды) жашы-

руу болуп саналат. 

Ыкчам-издөө ишмердигинин принциптеринин 

арасында конспирация принциби каралат. Конспира-

ция принциби негизги жана атайын принцип, анда 

кылмыштуулукка каршы күрөшүүнүн, ыкчам-издөө 

ишмердигине гана мүнөздүү болгон, өзгөчө түрү 

камтылган. Айтылган принцип, ыкчам-издөө 

ишмердигинин маселелерин чечүүгө максатталган, 

ыкчам кызматкерлери тарабынан жашыруун 

аткарылуучу бардык аракеттерин сыр түрүндө 

сактоону көздөйт. Мыйзамда, бир топ жолу, ыкчам-

издөө чараларын уюштуруу жана тактикасы, 

уюшулган кылмыш топторуна киргизилген 

чалгынчылар жана ыкчам-издөө ишмердигине көмөк 

көрсөтүп алар менен бирге иштеген инсандар 

жөнүндөгү маалыматтарды жайылтууга тыйуу 

салынгандыгы жөнүндө айтылган. Берилген маа-

лыматтар «Мамлекеттик сыр жөнүндөгү» Мыйзамга 

жараша, мамлекеттик сырлар тобуна кирет жана 

аларды ачууга болбойт. Ага байланыштуу, ыкчам-

издөө ишмердигин аткаруунун күчтөрүн, кара-

жаттарын жана методторун сырдуу түрдө сактоо, ла-

тенттик кылмыштарды билүүгө жана белгисиз шарт-

тарда жасалган кылмыштарды ачууга жана ыкчам-

издөө профилактикасын жүргүзүүгө натыйжалуу өт-

көргөнгө мүмкүнчүлүктөрдү түзөт. 

Ыкчам-издөө ишмердигинин кылмыштуулукка 

каршы күрөшүүдөгү сырдуу түрдө аткарылган чара-

ларынын тизмегине төмөнкүлөр кириши мүмкүн: 

1. Чалгындоо-издөө иш-чаралары; 

2. Объекттерди жана адамдарды жашыруун 

көзөмөлгө алуу; 

3. Почталык жана телеграфтык маалымдоо-

лорду көзөмөлдөө; 

4. Телефон аркылуу сүйлөшүүлөрдү жашы-

руун угуу; 

5. Сайттардагы техникалык каналдардагы жа-

рандардын маалымдоолорун жана кабарларын көзө-

мөлгө алуу; 

6. Уюшкан кылмыш топторуна чалгындоо 

максатында өзүнүн кызматкерлерин кийлигиштирүү, 

же алардын өкүлдөрүнөн маалымат алуу үчүн колдо-

нуу. 

Андан сырткары, алардын катарында, текшерүү 

үчүн сатып алуулар, көзөмөлдөнгөн жеткирүүлөр 

жана ыкчам эксперимент да кошо каралат. 

Мыйзам тарабынан коргоого алынган, 

электрдик жана почта байланыш түйүндөрү аркылуу 

жасалган кат жазышууга, телефондук жана башка 

сүйлөшүүлөргө, телеграфтык жана башка 

маалымдоолорго жана үй мүлкүнүн кол тийбестик 

укугуна тиешелүү болгон ыкчам-издөө чараларын 

өткөрүү, соттук акттын негизинде ыкчам-издөө 

ишмердигин жүргүзүп жаткан тиешелүү органдын 

башчыларынын бирөөсүнүн мотивацияланган 

токтомуна ылайык, оор жана өзгөчө оор 

кылмыштарды даярдап жаткан, учурда жасап жаткан 

жана мурун жасаган адамдар жөнүндө маа-

лыматтарды топтоо үчүн гана колдонууга уруксат 

берилет. 

Кыргыз Республикасынын мыйзамына жараша, 

ыкчам кийлигиштирүү, бул, ыкчам-издөө ишмедиги-

нин маселерин чечүү үчүн, ыкчам кызыкчылыкты 

түзгөн обьекттин чөйрөсүнө ыкчам кызматкерди же 

ыкчам мыйзам түрүндө конфиденциалдык жардам 

көрсөтүү үчүн тартылган жакты (конфидентти) кир-

гизүү, же конспирациялык уюмду (юридикалык жак-

ты) түзүү болуп саналат. Ыкчам кийлигиштирүү про-

цессинде ыкчам кызматкерлер, конспирация макса-

тында, алардын өздүгүн жана кызматка тиешелүү-

лүгүн жашыруучу документтерди колдонот [4]. 

Мыйзамга жараша, бир тараптан, ыкчам кийли-

гиштирүү үчүн соттун чечимин алуу талапбы коюл-

байт. Башка жактан, объекттин чөйрөсүнө кирүү, 

киргизилген агент, ыкчам-издөө ишмердигинин 

объектиси болуп саналган адамдардын телефондук 

сүйлөшүүлөрүндө катышуусу ыктымал, андан сырт-

кары ал инсандардын чакыруусу боюнча жашоо жай-

ларын кароодо, соттун уруксатысыз катышышы 

мүмкүн.  

Ыкчам-издөө ишмердигине алек болгон орган-

дарга, мыйзам тарабынан, кызматкерлердин жана 

аларга конфиденциалык негизде көмөк көрсөткөн 

жарандардын өздүгүн жашыруучу документтерди, 

ыкчам бөлүмдөрүнө тиешелүү болгон мекемелердин, 

уюмдардын, өндүрүштөрдүн, транспорт каражаттар-

дын мамлекетке тийиштүүлүгүн жашыруучу доку-

менттерди колдонууга уруксат берилет. 

Ыкчам издөө ишмердигинин маселелерин чечүү 

максатында, аларды аткарып жаткан органдар, сыр-

дуу түрдө юридикалык жана жеке жактар менен ке-

лишим түзүп, аларга таандык болгон жашоо үчүн 

жана жашоо үчүн эмес болгон жайларды, 

буюмдарды, транспорт каражаттарын жана башка 

мүлктү иштеткенге болот. Мындай колдонуулардын 

максаттары ар түрдүү болот:  

а) буктурманы уюштуруу на өткөрүү; 

б) объектке көзөмөл жүргүзүү; 

в) адамдар менен конспиративдүү жолугушуу 

ж.б. 

Бөлмөлөрдүн, транспорт каражаттарынын жана 

мүлктүн ээлеринин көрсөткөн кызматы төлөнүшү 

мүмкүн. Ал кызматтар, бир ирет же көп жолу көрсө-

түлүшү мүмкүн, же ал жактар менен конфиденциал-

дуу өз-ара жардам берүү жөнүндө контракт түзүүгө 

болот. 

Укуктук ченемдердин туура эмес талкууланы-

шын болтурбоо максатында кайсыл ыкчам-издөө 

аракеттерин жүргүзүүдө соттук токтом керек 

болоорун аныктоо зарыл. 

Жогоруда айтылгандай, ыкчам-издөө аракетте-

ри, көпчүлүк учурда, жарандардын, конституцияда 

жана башка мыйзамдарда бекитилген укуктарын 

жана эркиндиктерин чектөөгө багытталган. Тактап 

айтканда, ыкчам-издөө аракеттери менен, Кыргыз 

Республикасынын Конституциясы менен кепилдик-

телген төмөнкү укуктар жана эркиндиктер 

чектелиши же бузулушу мүмкүн: 

1. Адамдын жеке турмушунун кол тийбестиги-

не укугу, анын катарында, кат-кабар алышуунун, те-

лефондук жана башка сүйлөшүүлөрдүн, почта, теле-

графтык, электрондук дагы бөлөкчө жол менен 

кабарлашуулардын купуялуулугун камсыздоочу 

укук (КР КЖК 29-бер. 1,2 пп.); 

2. Адамдын макулдугусуз анын жеке турмушу 

тууралуу маалыматты, жашыруун маалыматты жый-

ноого, сактоого, пайдаланууга жана жайылтууга жол 

берилбейт (КР КЖК 29-бер. 3 п.); 

3. Ар бир адамга купуя маалыматты, адамдын 

жеке турмушу жөнүндө маалыматты укук ченемсиз 

жыйноодон, сактоодон, жайылтуудан коргоо, анын 

ичинде соттук коргоону кепилдөө укугу (КР КЖК 

29-бер. 4 п.); 

4. Ар ким өзүнүн менчигинде же башка 

укуктук ээлигинде турган турак-жай менен башка 

объектилердин кол тийбестигине болгон укугу (КР 

КЖК 30-бер.). 

